
				এই পৃষ্ঠাটোৰ বৈধকৰণ হৈছে
৬
জঙ্ঘাসুৰ বধ





কাহাৰ আজ্ঞাক কহা দুৰ্ম্মতি পাপীষ্ঠ।

ত্ৰিভুৱন-বীৰে খাটে আমাৰ দ্বাৰত॥ ২৬

মোহোৰ আগত আসি কাৰ আজ্ঞা কহ।

পতঙ্গে আসিয়া অগনিত দেয় জাহ॥

পাণ্ডুবংশে ধৰ্ম্মৰাজা দেৱৰ দুৰ্জ্জয়।

ভীমসেন নাম মোৰ জগতে জানয়॥ ২৭

ভীমৰ বচনচয় দূতে শুনিলেক।

ঘৃত পায়া অগনি তেখনে জ্বলিলেক॥

অৰ্জ্জুন নকুল দুয়ো আছে নিদ্ৰাপাৰি।

ভীমক গৰ্জিয়া গালি পাৰে আগবাঢ়ি॥ ২৮

নৃপতিৰ আজ্ঞা ভঙ্গ আমাক গৰ্জ্জস।

কালে গ্ৰাসিলেক তোক এতেকে পলাস॥

মুনিয়ে বোলন্ত শুনিয়োক জন্মিজয়।

চাৰিয়ে দূতৰ নাম জানিবা নিশ্চয়॥ ২৯

নৰান্তক, কালান্তক, দুৰ্ব্বল, প্ৰৱল।

এহি চাৰিগোট দূত আতি মহাবল॥

মহাকোপে চাৰি দূতে আগবাঢ়ি গৈলা।

হাতে ধৰি চাৰি একেলগে বল দিল॥ ৩০

বৃহৎ শিকল যেন কেহো নলাৰয়।

সেহিমতে ভীমক লাৰিবে নপিৰয়॥

মুষ্টিক ধৰিয়া ভীমে হাতক আছাৰি।

নৰান্তক কালান্তকে দিলা দলি মাৰি॥ ৩১

